
Umsögn Akureyrarbæjar um drög að reglugerð um starfsleyfi til 
félagasamtaka, sjálfseignarstofnana og annarra einkaaðila sem veita 

þjónustu við fatlað fólk

Í 1. gr. draganna er skilgreining á gildissviði reglugerðarinnar. Í 1. mgr. er kveðið á um starfsleyfisskyldu 
aðila sem veita þjónustu samkvæmt lögum nr. 38/2018, um þjónustu við fatlað fólk með langvarandi 
stuðningsþarfir. Í 2. mgr. er gildissviðið víkkað út þannig að það nær til „aðila sem reka starfsemi sem ekki 
er lögbundin en hefur það að meginmarkmiði að veita fötluðu fólki sértæka aðstoð og þjónustu“. 
Skilgreining gildissviðsins er þar með orðið mjög rúm og gerir erfitt að átta sig á hversu mikla sérhæfingu 
þarf til til að starfsleyfiskrafan komi til. Gera verður ráð fyrir að reglugerðarheimildin takmarkist við þá 
þjónustu sem veitt er samkvæmt lögunum og að setningin um aðra þjónustu falli utan gildissviðsins.

Í 7. gr. er mælt fyrir um að afla skuli umsagnar notendaráðs fatlaðs fólks í viðkomandi sveitarfélagi áður en 
umsókn um starfsleyfi er tekin til afgreiðslu. Æskilegt væri að sveitarstjórn og/eða þeirri nefnd sem fer með 
málefni fatlaðs fólks fyrir hennar hönd (Velferðar- eða félagmálanefnd eða –ráð) væri einnig tryggt tækifæri 
til að veita umsögn. Við endurútgáfu starfsleyfis sbr. 8. og 10. grein ætti jafnframt að vera skylt að leita 
umsagnar sömu aðila.

